
Bhavatu Bhutaye Bharati

ப⁴வது பூ⁴தயே பா⁴ரதீ

ஸ்ப²டிகமாலிநீ ஹேமகச்ச²பீ த⁴வளவஸ்த்ரப்⁴ரு’த்³ஹஸ்தபுஸ்திகா ।
கவிவரார்சிதா ஹம்ஸவாஹிநீ ப⁴வது பூ⁴தயே பா⁴ரதீ ஸதா³॥ 1॥
ஸ்மிதஸுதா⁴ப்ரபா⁴ ப⁴க்ததாபஹ்ரு’ந் மது⁴ரபா⁴ஷிணீ கோகிலஸ்வரா ।
நிகி²லத³ர்ஶிகா க²ஞ்ஜநேக்ஷணா ப⁴வது பூ⁴தயே பா⁴ரதீ ஸதா³॥ 2॥
முக²ஸுதா⁴கராத்³ ப⁴க்தஹ்ரு’ந்நப⁴ஸ்திஸ்மிரநாஶக்ரு’த்பூர்ணிமா ஸுபா⁴ ।
குமுத³பூ⁴ஷணா ஶர்வரீ யதா² ப⁴வது பூ⁴தயே பா⁴ரதீ ததா²॥ 3॥
ஸகலகாமதா³ காமதே⁴நுகா பரமபாவநீ முக்திதா³யிநீ ।
ஸ்வஜநபாலிநீ காஶிகா யதா² ப⁴வது பூ⁴தயே பா⁴ரதீ ததா²॥ 4॥
பதிதபாவநீ ஜஹ்நுஜா யதா² ஶமநபீ⁴திஹ்ரு’த்³ பா⁴நுஜா யதா² ।
ஶிவக²நிர்நதீ³ நர்மதா³ யதா² ப⁴வது பூ⁴தயே பா⁴ரதீ ததா²॥ 5॥

– பம். ராமரூப பாட²க:

